
HYRJE
Punimi i temës së diplomës në nivelin Bachelor, paraqet pjesën përfundimtare të studimeve Bachelor sipas programit të planifikuar. Tema e diplomës, si fazë përfundimtare e studimeve në nivelin e parë, u mundëson studentëve të tregojnë aftësitë dhe njohuritë e nevojshme për organizimin dhe përfundimin e një projekti kërkimor. 

Prandaj, planifikimi i temës së diplomës Bachelor dhe kohës së realizimit të secilës fazë, duhet të bëhet me kujdes të veçantë dhe në bashkëpunim të ngushtë me mentorin (udhëheqësin).
 Shkrimi i punimit të diplomës kërkon angazhim sistematik për të reflektuar në mënyrë analitike dhe kritike, për të përmbledhur dhe për të shprehur të menduarit dhe shkathtwsite hulumtuese në mënyrë të qartë. Ky doracak duhet të lexohet jo vetëm para se të fillohet me punimin apo studimin, por duhet të konsultohet gjatë gjithë procesit. Një gjë e tillë e lehtëson punën kërkimore dhe natyrisht mundëson shfrytëzimin më efikas të kohës së konsultimeve me mentorin dhe realizuesin e projektit.

Doracaku ofron informata të hollësishme rreth përmbajtjes, standardeve dhe procesit të zhvillimit të projektpropozimit për punimin e temes Baçellor,  si dhe hollësi për procesin hulumtues dhe procedurat që duhet të ndiqen deri tek mbrojtja e punimit, si kërkesë për diplomim. Në lidhje me realizimin e hulumtimit, gjithmonë është marrëveshja ndërmjet mentorit të temës dhe studentit ajo që përcakton rregullat specifike, që duhen ndjekur gjatë punës, por pa u shmangur nga kornizat e përgjithshme të këtij udhëzuesi.
Ky doracak  ka për qëllim mbështetjen dhe organizimin e efektshëm të procedurave të përgatitjes, mentorimit (udhëheqjes), mbrojtjes dhe vlerësimit të punimit të diplomës në programet Bachellor të Fakultetit të Edukimit. Megjithatë, doracaku nuk duhet të shërbejë si zëvendësim i literaturës për metodologjinë e hulumtimit, por duhet të përdoret krahas saj në mënyrë të vazhdueshme. 
PUNIMI I DIPLOMËS NË PROGRAMET BACHELOR: STANDARDET DHE PROCESI
Fakulteti i Edukimit ofron katër programe Bachellor.

· Programi Edukimi dhe Zhvillimi në fëmijërinë e hershme- 240 ECTS ku vlera e Punimit të Diplomës është 12 ECTS.
· Programi Parashkollor – 240 ECTS ku vlera e Punimi të Diplomës është 12 ECTS
· Programi fillor-– 240 ECTS ku vlera e Punimi të Diplomës është 12 ECTS
· Programi pedagogji e përgjithshme- 180 ECTS, vlera e Punimit të Diplomës është 5 ECTS. 
Në programet Bachellor, tema e Diplomës duhet të përshtatet me natyrën e programit përkatës dhe punimi duhet të ketë së paku 8000-10000 fjalë (30-50 faqe).

Punimi i Diplomës mund të jetë empirik ose teorik. 
Secilit student i lejohet që të përgatisë dhe të dorëzojë punimin e  Diplomës pasi ai/ajo t’i ketë përfunduar me sukses kurset e programit të studimit. Studenti, në marrëveshje me mësimdhënësin (mentorin potencial), dorëzon kërkesën për temën e propozuar tek Këshilli  i Departamentit ku tema mund të miratohet ose, modifikohet sipas natyrës së programit.  
Tema e propozuar mund t’i takojë të gjitha fushave të Kurrikulës por, duhet të jetë doemos e ndërlidhur me natyrën e programit përkatës. Pra, nëse studenti diplomon në programin fillor, tema duhet të përmbajë në fjalët e saj kyçe, ndonjë nga fjalët si: nxënës, mësimdhënie, kurrikulë, fushë kurrikulare, kompetencë (kompetenca e komunikimit, e të menduarit, e të mësuarit, personale, për jetë dhe punë, qytetare), planprogram, planifikim, metodë, teknikë, orë mësimore, njësi mësimore, vlerësim (sumativ, formativ), metodologji etj. Nëse studenti diplomon në programin parashkollor, tema duhet të përmbajë në fjlaët e saj kyçe, fjalët si: fëmijë, strategji, metodologji, aktivitet, fushë zhvillimore, standarde, kompetenca (kompetenca e komunikimit, e të menduarit, e të mësuarit, personale, për jetë dhe punë, qytetare), mjedis i të nxënit, familje, vlerësim, planifikim, vëzhgim, lojë, etj).

Përveç kësaj, në fund të temës duhet të paraqitet një formë e planifikimit të një njësie mësimore/aktivitetit sipas modelit të Kurrikulës Bërthamë (MASHT, 2016) dhe njwsia mwsimore/ aktiviteti duhet tw ndwrlidhet me temwn e diplomws(shih modelet e planifikimit për klasat përgatitore dhe nivelin fillor,  në shtojcën e këtij dokumenti).Nw programin parashkollor, nwse planifikimi bwhet prw moshat mw tw vegjwl se 5 vjeç, studentwt shwrbehen mw dokumentin e standardeve tw zhvillimit nw fwmijwrinw e hershme. 
Këshilli i Departamentit ka të drejtë, të propozojë ndërrimin e mentorit, nëse konsideron se tema është më e përshtatshme për një mentor të fushës përkatëse, me qëllim të rritjes së cilësisë së punimit.
Pas miratimit të temës nga Këshilli i Departamentit, studenti mund të paraqes kërkesën për mbrojtje të temës.  Punimi  i Diplomës është punë individuale e studentit dhe puna realizohet në marrëveshje dhe mbikëqyrje të profesorit mentor. Kandidati/tja për punimin e Diplomës do të bëjë një hulumtim të pavarur për një problem të fushës përkatëse ( mosha 0- 3, edukimi parashkollor, edukimi fillor apo pedagogjia e përgjithshme) dhe këtij hulumtimi t’i paraprijë një shqyrtim i literaturës përkatëse ( jo më pak se 20 referimë nga libra, artikuj, broshura). Studenti mund t’i referohet edhe burimeve nga interneti, por, këto shënohen si referenca të veçanta (Burimet nga interneti) dhe duhet të jenë web faqe të sigurta ( psh. duhet të përfundojne me .edu ose .academy ose .org dhe jo wikipedia ose .com).

Punimi mund të jetë edhe vetëm teorik, por në këtë rast duhet të ketë literaturë më të pasur dhe të përmbushë të gjitha kriteret e përmenduar më lartë.  Megjithatë, rekomandohet që Punimi i Diplomës të jetë empirik ku gjatë zhvillimit të hulumtimit kandidatët duhet të demonstrojnë se janë të aftë të bëjnë hulumtim dhe të raportojnë përkitazi me tërë procesin e hulumtimit, që shpie në tekstin përfundimtar të temës së diplomës. Prandaj, një hulumtim i mirëfilltë gjithmonë fillon me shqyrtimin e literaturës, identifikimin e problemit të studimit dhe formulimin e qëllimit të hulumtimit (që pasohet nga pyetja/et e hulumtimit dhe hipoteza/t varësisht nga lloji i hulumtimit), definimin e metodologjisë së hulumtimit, përgatitjen për mbledhjen e të dhënave, realizimin e mbledhjes së të dhënave dhe analizën e interpretimin e tyre, për të ardhur në fazën finale të shkrimit të temës së diplomës.
Punimi i  diplomës u mundëson studentëve para së gjithash:

· të thellojnë dhe zgjerojnë njohuri në një lëmi/fushë të veçantë;

· të demonstrojnë njohuri dhe të përfitojnë përvojë në procesin e hulumtimeve, duke filluar nga definimi i një problemi e deri tek hartimi i një raporti të hulumtimit;
· të tregojnë aftësi dhe përvojë në mbledhjen dhe analizimin e të dhënave;

· të demonstrojnë shkathtësi të mirëfillta në organizimin e rezultateve të një hulumtimi në formë të shkruar dhe gojore;
· të demonstrojnë aftësi të shkrimit për qëllime akademike. 
VLERËSIMI DHE PËRSHKRIMI I NOTAVE

Përshkrimet më poshtë duhet të përdoren si pika referuese për notimin e përgjithshëm në format e vlerësimit të temës së diplomës. (Në notën përfundimtare të merret parasysh edhe nota mesatare gjatë studimeve, sipas rregullores së studimeve themelore)
5 (pamjaftueshëm). Studimi ka shkelur parimet themelore etike. Tema e studiuar nuk është relevante dhe sfondi teorik nuk është i lidhur me problemin që po studiohet. Studimi nuk përdor të dhëna të mjaftueshme për studimin dhe prezantimi i gjetjeve nuk lidhet me pyetjet kërkimore dhe problemin që po studiohet. Gjuha nuk është e pranueshme për shkrim akademik.

6 (mjaftueshëm). Studimi i plotëson kërkesat minimale për temën e Diplomës në Edukim sipas programi përkatës. Sfondi i studimit është ose shumë i ngushtë ose shumë i gjerë. Qëllimi i studimit është diskutuar, në një farë mase, në pjesën e hyrjes. Megjithatë, lidhjet me teoritë dhe kërkimet e mëparshme, si dhe me praktikat pedagogjike dhe arsimore nuk janë shpjeguar. Teoritë dhe studimet e përmbledhura janë të lidhura dobët me problemin e hulumtimit. Përdorimi i metodave të hulumtimit është i pamjaftueshëm ose jokonsistent. Prezantimi i rezultateve është sipërfaqësor apo në formë liste, dhe ka mangësi dhe mospërputhje në rezultate apo përfundime. Diskutimi është i mangët dhe nuk arrin një nivel më të përgjithshëm të interpretimit. Gjuha është mjaft e varfër.

7 (kënaqshëm). Tema është e zakonshme, arsyetimet mbi të dhe fokusimi janë të pamjaftueshme. Teoritë përkatëse dhe rezultatet e hulumtimit janë prezantuar në formë të listës dhe në mënyrë mekanike, sfondi i paraqitur si tërësi është shumë i gjerë apo shumë i ngushtë. Autori është përpjekur të lidhë pikat fillestare të studimit, si dhe qëllimin dhe problemin e hulumtimit me njohuritë e mëparshme, por nuk ka pasur sukses. Disa nga elementet e qëllimit të hulumtimit janë dobët të lidhura me sfondin teorik, ose nuk merren parasysh në lidhje me rezultatet. Metodat e hulumtimit kanë mangësi, për shembull, trajtimin metodologjik. Rezultatet janë paraqitur në formë të njëtrajtshme (sipas një formule të njëjtë). Lidhja me kontekstin teorik mbetet modeste. Interpretimi i rezultateve tregon një lidhje të pikënisjes së studimit dhe me rezultatet e mëhershme.
8 (mirë). Rëndësia e temës së zgjedhur është deklaruar dhe arsyetuar. Sfondi teorik i studimit është prezantuar në tërësi, dhe kjo tregon njohuri të mira për hulumtimet e mëparshme. Literatura e zgjedhur është relevante për problemet e hulumtimit dhe literatura e huaj është përdorur si një pjesë thelbësore e studimit. Sfondi teorik i tezës apo baza praktike e fenomenit është shtjelluar dhe lidhja me problemin hulumtues është demonstruar, edhe pse jo në detaje. Zgjedhja e metodës së hulumtimit është justifikuar në një mënyrë që tregon njohuri të metodave të hulumtimit. Metodat e zgjedhura janë aplikuar në mënyrë konvencionale, kryesisht korrekte. Interpretimi i rezultateve është i një niveli të lartë, siç janë edhe përfundimet dhe ka pasur një përpjekje për të arritur një dialog midis teorisë dhe gjetjeve empirike. 
9 (shumë mirë). Teza trajton një temë të re, interesante apo të rëndësishme, problemet e së cilës janë paraqitur dhe zhvilluar në mënyrë të pavarur. Sfondi teorik dhe pikat nismëtare të studimit demonstrojnë njohje të mirë të teorisë. Problemi i hulumtimit është përshkruar saktësisht, është arsyetuar mjaftueshëm dhe është bërë lidhje e mirë me sfondin teorik. Literatura vendore dhe ndërkombëtare është përdorur në mënyra të ndryshme. Zgjedhja e metodës së hulumtimit dhe arsyetimet për këtë demonstrojnë njohuri metodologjike. Grumbullimi i të dhënave dhe metodat e analizave janë përdorur me shumë aftësi dhe vlefshmëria e tyre për qëllimin e hulumtimit është vlerësuar dhe demonstruar. Metoda e zgjedhur për analizë është në harmoni me qëllimin dhe të dhënat e hulumtimit. Interpretimi i rezultateve dhe konkludimeve është logjik, i justifikuar dhe i kontribuon hulumtimit si tërësi. Gjuha dhe struktura e tezës janë koherente dhe të një niveli të lartë.
10 (shkëlqyeshëm). Tema e diplomës tregon qartë se është më kërkuese apo më e rëndësishme se një temë mesatare. Tema tregon familjaritet të thellë të autorit me teori të rëndësishme, probleme metodologjike dhe praktika shkencore, përveç zotërimit të shkëlqyer të punës hulumtuese dhe raportimit. Të menduarit e pavarur është i dukshëm në disa nënfusha të procesit të hulumtimit, veçanërisht në fushat e kritereve të vlerësimit si më poshtë:

a) ristrukturimi dhe sintetizimi i teorisë dhe hulumtimeve të mëparshme, në një mënyrë që prodhon perspektiva të reja

b) freski, rëndësi dhe inovacion të temës dhe qëllimit të hulumtimit
c) e fokusuar në qëllim, pikënisje dhe probleme të hulumtimit

d) zgjedhja, zhvillimi, vlerësimi dhe zbatimi i mbledhjes së të dhënave dhe/ose metodave të analizës

e) interpretimi i rezultateve, përfundimeve dhe diskutimit.

ETIKA HULUMTUESE DHE PLAGJIARIZMI
Plagjiatura është një formë e mashtrimit akademik. Të gjithë studentët duhet ta kenë të qartë kuptimin e nocionit plagjiaturë dhe të mënjanojnë plagjiaturën në punën e tyre gjatë studimeve. Plagjiaturë është kur një individ përdor idetë e dikujt tjetër, sikurse ato të ishin të tij. Kjo dukuri ndëshkohet rëndë në komunitetin akademik dhe për t’iu shmangur kësaj, studentët (dhe mësimdhënësit) duhet t’i referohen burimit të secilës ide që ata përdorin në punën e tyre. 

Një rëndësi  e veçantë gjatë punës hulumtuese duhet t’i kushtohet procedurave etike. Në të vërtetë, hulumtimet nuk ndodhin në një “kullë të fildishtë”. Ato kryhen në mjedise shoqërore dhe natyrore. Prandaj, është me rëndësi që studentët të marrin parasysh standardet e etikës profesionale dhe t’i respektojnë ato në klasë dhe në mjedisin ku kryhet hulumtimi. Në të kundërtën, do të paraqiten pengesa dhe vështirësi gjatë gjithë procesit të hulumtimit. Shpeshherë, mbledhja e të dhënave personale mund të jetë një çështje shumë e ndjeshme për individët apo grupet shoqërore. Po ashtu, kryerja e eksperimenteve të ndryshme apo respektimi i normave ligjore, shpeshherë shoqërohet me pengesa të ndryshme. Për këtë arsye është më se e domosdoshme që në çdo fazë të hulumtimeve të merren parasysh etika hulumtuese dhe integriteti akademik.

Parimet kryesore të etikës hulumtuese janë: 

· Respektimi i dinjitetit njerëzor (trajtimi i personave në mënyrë të drejtë dhe respektimi i të drejtave të njeriut).
· Dobia (përpjekje për cilësi dhe përdorim më të mirë të burimeve, jo shfrytëzim i pjesëmarrësve të hulumtimit; hulumtimi bëhet për të bërë mirë dhe jo dëme). 

· Korrektësia (rëndësia e paanësisë, qasje e barabartë, respektimi i autorësisë, respektimi i individëve apo i grupeve të personave me nevoja të veçanta etj).
Gjatë punës hulumtuese, studentët duhet të respektojnë integritetin akademik dhe të përpiqen:

· të pranojnë/njohin kontributet e burimeve tjera në përpjekjet e tyre studimore;

· të përfundojnë punën e tyre hulumtuese në mënyrë të pavarur;

· të ndjekin udhëzimet për punën hulumtuese duke respektuar standardet e disiplinës akademike, dhe 

· të shmangin angazhimet në cilëndo formë të pandershmërisë akademike.

Prandaj, para se të fillohet me punën hulumtuese, studentët duhet të marrin parasysh miratimin e deklaratave etike nga pjesëmarrësit e hulumtimeve të tyre.

Në rast se për një punim të diplomës vërtetohet se përmbanë plagjiaturë, Këshilli i Fakultetit do të marrë masat adekuate sipas dispozitave ligjore dhe standardeve të tjera të zbatueshme në Universitetin e Prishtinës.

                                             Abstrakti




Në parim, abstrakti nuk duhet t’i tejkalojë 350 fjalë. Sidoqoftë, abstrakti së bashku me fjalët kyç assësi nuk duhet të jetë më i gjatë dhe më i shtrirë se një faqe.

Tema tashme e studijuar paraqitet përmes një abstrakti:me linjen teorike e cila e mbështet punimin. Tekst tekst teks tekst tekst tekstekst tekst tekstekst tekst tekstekst tekst tekstekst tekst tekstekst tekst tekstekst tekst teks.

Qëllimin e problemit të studiuar dhe  rëndësinë e  kërij studimi.

Po ashtu duhet të përmendet metodologjia e vënë në praktikë (sasiore, cilësore), detaje rreth mostrës, si dhe rezultatatet e dala nga studimi dhe një sqarim i shkurtër e konkluzioneve të arritura.
Fjalet kyë:terme që përfqësojnë punimin, duhet vënë ndërmjet tri apo 5 fjalë kyqe.

P.sh., arsimim, metodë, planifikim, koncepte,  matematikore

Hyrje

Në hyrje bëhet një paraqitje e hollësishme e rëndësisë së problemit, që paraqet thelbin e hulumtimit dhe shpjegohen arsyet, që e kanë nxitur kandidatin/en për zgjedhjen e temës dhe të problemit të caktuar.

Në hyrje studenti duhet, përveç motiveve dhe rëndësisë që përmend për hulumtimin apo studimin në pyetje, të përshkruaj shkurtimisht përmbajtjen e temës në pika të shkurtëra në mënyrë që lexuesi të motivohet ta lexojë punimin në tërësi.
Shqyrtimi i literaturës

Në këtë pjesë kandidati bën një përshkrim të përgjithshëm të “fushës së studimit” dhe e vendos temën e studiuar në kuadër të saj. Këtu është e domosdoshme të paraqiten, krahasohen dhe vlerësohen teoritë më të rëndësishme, që lidhen me temën e propozuar. Rekomandohet të bëhet një përshkrim i përgjithshëm dhe i shtjelluar hollësisht i hulumtimeve përkatëse (libra, artikuj, raporte hulumtuese), që janë bërë prej autorëve të tjerë (vendorë dhe ndërkombëtarë), me përqendrim në gjetjet dhe përfundimet e tyre. Hulumtimet e kohëve të fundit (p.sh. të botuara gjatë këtij dhjetëvjeçari) duhet të vendosen në radhë të parë. Kandidati/ja duhet ta bëjë të qartë se çfarë dihet në fushën përkatëse (në lidhje me temën apo problemin që ka shtjelluar) dhe se çka nuk është trajtuar ende në mënyrë sistematike, apo cilat pyetje kanë mbetur pa përgjigje.

Një prej kërkesave kryesore të kësaj pjese është një përshkrim i perspektivës teorike. Në punën kërkimore gjithnjë fillohet prej të kuptuarit teorik, që e mbizotëron fushën e caktuar. Paradigmat dhe konceptet teorike të autorëve/shkencëtarëve të njohur, jo vetëm që ndikojnë në hulumtimin (e ardhshëm), por ato shërbejnë si fillesa të një studimi në lidhje me një ‘fushë’ të caktuar. 

Si rrjedhojë, kandidati/ja duhet të vendosë se cilën “rrymë teorike” e mbështet apo përcjell punimi, përmes paradigmave dhe koncepteve teorike, që janë të përafërta me problemin, që e ka parashtruar dhe që e mbështesin më së miri hulumtimin e tij/saj. Për të qenë më konkret: ky kapitull duhet të përfshijë një analizë të literaturës së përzgjedhur, për shembull, një paraqitje të ngjeshur të teorive/autorëve kryesorë dhe të monografive më të rëndësishme shkencore në lëmin e caktuar. Po ashtu, duhet të bëhet e qartë se pse këto teori janë të rëndësishme dhe të dobishme për hulumtimin e planifikuar.

Udhëzimet APA për CITIMIN në TEKST dhe se si duhen referuar, mund t’i shohim në vijim, pra, citimet mund të jenë parafrazime ose citim i drejtpërdrejt i një burimi nga puna e ndonjë autori tjetër.  Citimet zakonisht bëhen me emërtimet e autorëve, më mirë të themi, Mbiemri i autorit dhe viti i publikimit dhe vetëm kur citohet literalisht dhe drejtpërdrejt, atëherë vihet numri i faqes/faqeve. Shembujt e mëposhtëm të huazuar nga botimi i gjashtë i APA (APA, 2010). [Shih referencat bibliografike].
Citimi indirekt përmes citimit me kllapa, historikisht libraritë vlerësojnë lart lirinë intelektuale dhe sjelljen e konfidencialitetit (LaRue, 2007). 

Mirëpo, nëse citimi indirekt bëhet me autorin si pjesë të tregimit, atëherë mund të themi LaRue (2007) identifikoi lirinë intelektuale dhe sjelljen e konfidencialitetit si dy vlera kyçe,  të cilat janë mbajtur historikisht nga libraritë.

Citim i drejtpërdrejtë me kllapa: Darëin-i përdori metaforën e lisit jetësor “për të shprehur një formë tjetër të ndërlidhshmërisë gjenealogjike e jo ekologjike” (Gould & Brown, 1991, f. 14). 

Citim i drejtpërdrejtë me autorin si pjesë e tregimit:  Gould dhe Brown (1991) shpjeguan se Darëin-i përdori metaforën e lisit  jetësor “për të shprehur një formë tjetër të ndërlidhshmërisë gjenealogjike e jo ekologjike” (f. 14).

Brenda tekstit mund edhe të citojmë burime dytësore. Janë ato burime, të cilat ne i citojmë nga një punim tjetër tërthorazi, të cilin e lexojmë dhe hasim në një citim që mund të na interesojë. Pra, në këto raste duhet të përmenden të dyja burimet edhe i pari edhe dytësori. Në shembullin në vijim, studimi i Seidenberg dhe McClelland është përmendur në artikullin e Coltheart, Curtis, Atkins, & Haller. Pra citohet si: studimi i Seidenberg dhe McClelland-it (siç citohet në Coltheart, Curtis, Atkins, & Haller, 1993) i paraqiti botës një vizion të shkurtër të procesimit të fjalëve.
Pastaj në fund, në faqen e referencave bibliografike, duhet të citohet burimi dytësor, i cili është lexuar nga ju, e jo ai studimi origjinal, shih shembullin në vijim.

Coltheart, M., Curtis, B., Atkins, P., & Haller, M. (1993). Models of reading aloud: Dual-route and parallel-distributedprocessing approaches. Psychological Review, 100, 589-608. 
Qëllimi i hulumtimit

Kah fundi i HYRJES, duke pasur kornizën e qartë teorike mbi të cilët ndërtohet studimi, duhet të flasim për qëllimin konkret të studimit. 

Qëllimi i hulumtimit duhet të përkufizohet qartë, saktë dhe mirë. Qëllimet e hulumtimit duhet të jenë të harmonizuara me problemin apo çështjen, që është studiuar. Parashtrimi i problemit dhe relevanca e tij duhet të jetë e lidhur në kuptim me perspektivën teorike, por edhe me pyetjen e hulumtimit, hipotezat dhe metodat e parashikuara të kërkimit. 

Lidhur me qëllimin apo qëllimet e punimit, duhet të specifikohen qartë pyetjet e hulumtimit/ apo hipotezat e tij. 

Pyetjet e hulumtimit dhe hipoteza

Pyetjet e hulumtimit dhe hipotezat, duhet të formulohen në mënyrë të tillë që, parimisht, të mundësohet kontrollimin dhe verifikimi i tyre. Pyetja e hulumtimit duhet të formulohet qartë dhe duhet të sigurojë një përvijim premtues të hetimit në lidhje me një problem të caktuar, ose çështje të interesit arsimor. Pyetja e hulumtimit mund të implikojë nevojën e ngritjes së një hipoteze të hulumtimit (në natyrën e studimeve sasiore), që mund të verifikohet. Hipoteza e hulumtimit duhet të jetë e formuluar saktë, në mënyrë që të shmanget dykuptimësia dhe kërkesat shtesë. 

Një hipotezë që nuk është dhe që nuk mund të verifikohet në ndonjë mënyrë të caktuar, nuk është hipotezë. Në hulumtimet empirike ato duhet të lidhen me fenomene të matshme dhe kandidati duhet të jetë në dijeni të instrumenteve, të cilat mundësojnë matje të tilla. Është me rëndësi të hartohen kritere të qarta dhe të pakontestueshme, që e konfirmojnë apo e mohojnë një hipotezë. 

Në hulumtimet cilësore (kualitative) është e rëndësishme që të kuptohen drejt dukuritë e hulumtimit dhe të tregohet se përvojat që reflektohen nga ato, janë të tilla, që pasqyrojnë të kuptuarit dhe lejojnë rrjedhime të mëtejme. 

Nëse përdorim hulumtime sasiore (kuantitative) apo një përzierje të të dyja metodave, është gjithashtu e rëndësishme të nxirret një numër kriteresh, përmes së cilave një hipotezë konfirmohet ose refuzohet.

Shembull i mirë i pyetjeve hulumtuese dhe qëllimeve mund të jenë: 

A ka dallime midis djemve dhe vajzave në rezultatet e testeve në lëndën e matematikës? 

Qëllimi i këtij studimi është të përcaktojë dallimet midis djemve dhe vajzave në rezultatet e testeve vlerësuese për lëndën e matematikës ( ky është vetëm një shembull te cilin ju duhet ta ndryshoni sipas temës dhe qëllimit tuaj). 

ose,

A ka ndërlidhje midis rezulatateve të nxënësve në fushën e shkencës dhe ambientit të tyre mësimor në familje?
Qëllimi i këtij studimi është të evidentohet ndërlidhja midis rezultateve të nxënësve në fushën e shkencës dhe kushteve që kanë nxënësit, për të mësuar, në shtëpitë e tyre. p.sh. A kane dhomë të tyre personale? A kanë kompjuter ose tjetër paisje teknologjike? A jetojnë në familje të madhe apo të vogël? etj

Metodologjia
Shumica e temave të diplomave në studimet themelore mbështeten më pak në metodologjitë kërkimore sfiduese. Në këtë rast, pyetjet më të shpeshta janë, p.sh. “sa prej asaj?” dhe me “çfarë cilësie?” Para së gjithash kandidati duhet ta përkufizojë llojin e qasjes hulumtuese për problemin e zgjedhur.
I. Mostra / Populacioni / Pjesëmarrësit

Për të vazhduar me shembullin paraprak të qëllimit të studimit. 

Grupin e studimit në këtë hulumtim e përbëjnë 60 nxënës të shkollës fillore, të klasave të pesta.  Duhet të shpjegohen edhe karakteristikat tjera të popullacionit në tekst dhe pastaj, për një sqarim më të mirë vizual, vendoset një tabelë me këto të dhëna (shih tabelën më poshtë si shembull), por mund të përmbajë edhe më shumë ose më pak të dhëna mbi mostrën, varësisht nga karakteristikat e saj. 

Tabela 1. Karakteristikat përshkruese të mostrës apo pjesëmarrësve

	 
	 
	Gjinia
	Mosha
	Klasa

	Grupet
	N
	F
	M
	X
	1rë
	2të
	3të
	4të

	Shkolla “ H. Prishtina”
	20
	11
	9
	     8
	  5
	     5
	     5
	     5

	Shkolla” I.Qemali”
	20
	10
	10
	8
	  5
	5
	5
	5

	Shkolla” F. Konica”
	20
	8
	12
	8
	  5
	5
	5
	5

	
	
	
	
	
	
	
	
	

	Gjithsej
	60
	30
	31
	    
	  15
	    15
	  15
	    15


Instrumentet 

Të shpjegohet nëse janë materiale tashmë të njohura, nëse janë huazuar dhe kanë treguar efikasitetin e tyre paraprakisht, apo janë zhvilluar nga autori. Nëse janë zhvilluar, duhet të elaborohen konstruktet kryesore, natyra e të dhënave që synohet të mblidhen. Kjo bëhet për secilin instrument ndaras. Mund të jepen të plota instrumentet në Shtojca dhe referenca e tillë identifikohet në këtë pjesë. 

Procedura

Shpjegohet saktësisht se si ka qenë renditja e ndodhive, prej ndërtimit të instrumenteve, deri te identifikimi i pjesëmarrësve dhe mbledhja e të dhënave përmes instrumenteve të ndryshme. 

Analiza e të dhënavE dhe rezultatet

Në këtë seksion, duhet të shpjegohet mënyra dhe/apo programi, që është përdorur për analizë të të dhënave. Nëse të dhënat janë sasiore (kuantitative), mund të bëhen analiza të ndryshme, si për shembull, analiza e të dhënave u realizua përmes programit Exel ose SPSS, përmes një analize të krahasimit të mesatareve të pikëve në testet e matematikës  të djemve dhe vajzave 
Vriabla e varur në këtë rast janë pikët e testeve të matematikës ndërsa variabla e pavarur është gjinia. Këto analiza duhet të paraqiten me grafikë ose tabela. (shih shembullin më poshtë)

Grafiku 1. 

Tabela 2. Shpërndarja e mostrës sipas nivelit shkollor dhe gjinisë.

	 
	 
	Gjinia

	Nivel shkollor
	Gjithsej
	Femërore
	Mashkullore

	Klasa e 1rë
	22
	8
	14

	Klasa e 2të
	22
	8
	14

	Klasa e 5të
	23
	11
	12

	 
	67
	27
	40


Një çështje shumë më rëndësi, brenda seksionit të analizës së të dhënave dhe të  rezultateve, është qartësimi i faktit, se nuk është e nevojshme të paraqiten të gjitha rezultatet nga të dhënat në tabela dhe figura, e madje shpesh hasim në të dyja versionet për të dhënat e njëjta. 

Studenti duhet të jetë në gjendje të nxjerrë nga të dhënat e tij, vetëm rezultatet më përfaqësuese të studimit dhe t’i bëjë të dukshme për lexuesin në formën që konsideron më të mirë, tabelë apo figurë dhe pastaj të shpjegojë se çfarë përfaqësojnë ato të dhëna/rezultate shumë shkurtimisht. Sipas nevojës, rezultatet më të detajuara mund të vendosen në shtojcat përkatëse. Është me rëndësi që, gjatë paraqitjes së rezultateve, të kthehemi tek qëllimi dhe tek pyetjet kërkimore për të bërë lidhjen logjike me to.  
KONKLUDIMet dhe rekomandimet
Krejt në fund, procedohet me disa paragrafë, të cilët janë konkluzioni përfundimtar i punimit dhe nëse ka kufizime studimi, të përmenden. Është me rëndësi të ikim nga dhënia e një liste rekomandimesh për grupe të synuara, por të elaborohet në mënyrë narrative konkludimi që është arritur në lidhje me qëllimin dhe pyetjet kërkimore dhe hipotezat që janë ngritur në fillim të studimit. Këtu do të duhej të lexohej qartë kontributi shkencor i studimit. 

Për konkludimet ose përfundimet e nxjerra, mund të jepen rekomandime përkatëse për palët  e interesit.

Referencat dhe citimet duhet të bëhen sipas standardit të APA-s (American Psychological Association). Në referenca bibliografike futen vetëm burimet që janë cituar diku në tekst dhe jo materialet që janë shfrytëzuar për lexim të përgjithshëm. Ja disa shembuj të huazuar nga botimi i 6të i APA-s për format e citimit. 

REFERENCA PËR LIBËR (mbiemri dhe emri i autorit, viti i botimit, titulli i librit, vendi i botimit dhe botuesi):

Një autor

Alexie, S. (1992). The business of fancydancing: Stories and poems.Brooklyn, NY: Hang Loose Press.


Autorësi e përbashkët dhe i publikuar nga një botues
Association. (1994). Diagnostic and statisticalmanual of mental disorders (4th ed.). Washington, DC: Author.

Autor anonim

Dorland’s illustrated medical dictionary (31st ed.). (2007). Philadelphia,PA: Saunders.

Kapitull  libri

Booth-LaForce, C., & Kerns, K. A. (2009). Child-parent attachmentrelationships, peer relationships, and peer-group functioning. InK. H. Rubin, W. M. Bukoëski, & B. Laursen (Eds.), Handbook of peerinteractions, relationships, and groups (pp. 490-507). Neë York,NY: Guilford Press.

Document nga ERIC

Shyyan, V., Thurloë, M., & Liu, K. (2005). Student perceptions of instructional strategies: Voices of English language learners with disabilities. Minneapolis, MN: National Center on EducationalOutcomes, University of Minnesota. Retrieved from the ERICdatabase.(ED495903)
Referenca për Revista Shkencore dhe gazeta në versionin e printuar

Një autor 

Ëilliams, J. H. (2008). Employee engagement: Improving participation insafety. Professional Safety, 53(12), 40-45.

Nga dy deri në shtatë autorë [rendit të gjithë autorët] / grup autorësh 
Keller, T. E., Cusick, G. R., & Courtney, M. E. (2007). Approaching thetransition to adulthood: Distinctive profiles of adolescents agingout of the child welfare system. Social Services Review, 81, 453-484.

Tetë apo më shumë autorë [rendit gjashtë autorët e parë, … dhe autorin e fundit]/ grup autorësh
Wolchik, S. A., West, S. G., Sandler, I. N., Tein, J.-Y., Coatsworth, D.,Lengua, L.,...Griffin, W. A. (2000). An experimental evaluation oftheory-based mother and mother-child programs for children ofdivorce. Journal of Consulting and Clinical Psychology, 68, 843-856.

Revistë javore 

Mathews, J., Berrett, D., & Brillman, D. (2005, May 16). Other winningequations. Newsweek, 1
45(20), 58-59.

Artikull i gazetarisë pa autorë dhe renditje të çrregullt

Generic Prozac debuts. (2001, August 3). The Washington Post, pp. E1, E4.
Artikuj të marrë nga burime on-line 
Senior, B., & Swailes, S. (2007). Inside management teams: Developing a teamwork survey instrument. British Journal of Management, 18, 138- 153. doi:10.1111/j.1467- 551.2006.00507.x

Artikull nga një revistë on-line

Lodewijkx, H. F. M. (2001, May 23). Individual-group continuity incooperation and competition under varying communication conditions.Current Issues in Social Psychology, 6(12), 166-182. Nxjerrë nga  http://www.uiowa.edu/~grpproc/crisp/crisp.6.12.htm dhe data se kur është marrë (26.07.2015)

Raporte on-line nga organizata joqeveritare

Kenney, G. M., Cook, A., & Pelletier, J. (2009). Prospects for reducinguninsured rates among children: How much can premium assistanceprograms help? Retrieved from Urban Institute website: http://www.urban.org/url.cfm?ID=411823
Raporte on-line pa autorë të identifikuar apo edhe pa datë 

GVU's 10th WWW user survey. (n.d.). Retrieved from http://www.cc.gatech.edu/user_surveys/survey-1998-10/4

Web Site/ Web faqe me citim në kllapa 

Për ta cituar një Web faqe të tërën (dhe jo një dokument të veçantë brenda saj), mjafton të vendosim URL-në e webit në tekst.

Referencat biobliografike
APA (2009) Publication Manual of the American Psychological Association, 6th ed. American Psychological Association. Ëashington, DC.
LaRue, J. (2007). The neë inquisition: Understanding and managing intellectual freedom challenges. Libraries Unlimited.

SHTOJCA A: Titulli i SHTOJCëS/SHTOJCAVE

Vendosni anekset këtu.  Anekset janë të radhitura me shkronja e jo me numra. Nëse keni vetëm një aneks, atëherë titulli nuk përmban ndonjë shkronjë,  shkruhet vetëm Aneks dhe titulli i tij.

Anekset duhet t’i përmbahen specifikave të margjinave si edhe i tërë teksti i punimit. Materialet e  fotokopjuara, apo të printuara duhet t’i përshtaten margjinave të faqes.

Në qoftë se gjëja e vetme në një aneks është një tabelë, atëherë titulli i tabelës shërben si titull edhe i aneksit.

Në qoftë se në aneks përfshihet ndonjë material i para-publikuar ose jo-publikuar,  i cili nuk është në zotërim publik, atëherë duhet të përfshihet në të edhe leja për përdorim dhe publikim të tij. 

SHTOJCA 2. Modeli i planfikimit të një ore mësimore sipas Kurrikulës bërthamë për shkollën fillore
Plani i orës mësimore
	ASPEKTET E PËRGJITHSHME TË PLANIT TË ORËS MËSIMORE

	Fusha kurrikulare: Shkencat e natyrës _  / Lënda: _ Njeriu dhe natyra     Shkalla e kurrikulës: __I___  / Klasa: __I__

	Tema : Gjallesat dhe rritja e tyre
Rezultati i të nxënit të temës : Demonstron nevojat e rritjes së bimëve për dritë dhe ujë


	Rezultatet e të nxënit për kompetencat kryesore të shkallës -RNK (të synuara): I.3, II.6, V.2, VI.2, VI.6

	Rezultatet e fushës së Kurrikulës -RNF (të synuara) : 1.1, 2.1, 2.2

	ASPEKTET SPECIFIKE TË PLANIT TË ORËS MËSIMORE

	Njësia mësimore: Pjesët e bimëve dhe zhvillimi i tyre

	Fjalët kyçe: trungu, kërcelli, gjethet, rrënjët

	Rezultat-i/et e të nxënit për orë mësimore: 
1. Hulumton tiparet themelore të ndërtimit të bimës 
2. Tregon procesin e zhvillimit të bimës sipas rendit të caktuar;
3. Dallon bimët për nga lloji, duke u bazuar në formën e tyre.
Kriteret e suksesit:
1. Hulumtoj bimët sipas kritereve të caktuara;
2. Identifikoj së paku 5 karakteristika të një bime;
3. Gjej së paku 3 dallime dhe ngjashmëri me bimët e grupeve të tjera

	Burimet, mjetet e konkretizimit dhe materialet mësimore: Fletë të bardhë, ngjyra, laps, ngjyra, vdeobim, projektor.

	Lidhja me lëndët tjera mësimore dhe/apo me çështjet ndërkurrikulare dhe situata jetësore:
Edukatë figurative, Matematikë, Gjuhë shqipe

	PËRSHKRIMI I METODOLOGJISË DHE VEPRIMTARITË E PUNËS ME NXËNËS GJATË ORËS MËSIMORE

	Luhet loja e lules
Nxënësit ndahen në çifte (A & B). A-të e luajnë rolin e farës, rrinë të ulur në pozitë të kërrusur. B-të me anë të lëvizjeve e ujisin dhe e bëjnë farën të ndihet mirë. A-të pasi fillojnë të ndihen mirë fillojnë të ngrihen duke simbolizuar rritjen e lules. (kompetenca V.2)
Nxënësit dhe mësimdhënësi ulen në rreth dhe fillon biseda, ku secili nxënës tregon çka di për bimët.(kompetenca I.3) Mësimdhënësi i shënon këto në tabelë.
Pastaj mësimdhënësi u tregon se do të dalin në oborr të shkollës për të hulumtuar bimët, të cilat gjenden në oborr të shkollës. Nxënësit ndahen në grupe prej 5 vetash.
Ai ua prezanton edhe kriteret për hulumtim:
-sa është gjatësia e bimës – matni gjatësinë e bimës;
-sa degë ka – numëroni degët e bimës;
-sa gjethe ka në një degë – numëroni gjethet e secilës degë;
-çfarë forme kanë gjethet – përshkruani formën e gjethes;
-çfarë ngjyre kanë gjethet – përshkruani dhe dalloni ngjyrat e gjetheve;
-trashësia e gjetheve – përshkruani trashësinë e gjetheve;
Grupet i zgjedhin pikat/bimët dhe secili grup e hulumton bimën që e ka zgjedh dhe i identifikojnë karakteristikat kryesore që i kanë vërejtur. 
Pasi kthehen në klasë, secili grup e bën një vizatim të përbashkët për bimën që kanë hulumtuar dhe i shënojnë karakteristikat kryesore.
Pason prezantimi i punimeve dhe diskutohen ngjashmëritë dhe dallimet në mes të bimëve të ndryshme.

	VLERËSIMI I NXËNËSVE

	Tabela vlerësuese nga mësimdhënësi

	DETYRAT DHE PUNA E PAVARUR

	Konstrukton bimën me materiale të ndryshme

	Reflektimi për rrjedhën e orës mësimore 

	


SHTOJCA 2. Modeli i planfikimit të një aktiviteti sipas Kurrikulës Bërthamë për klasën përgatitore

PLANIFIKIMI I AKTIVITETIT

	ASPEKTET E PËRGJITHSHME TË PLANIT TË AKTIVITETIT

	Fusha kurrikulare: Matematikë_/Lënda: Matematikë Shkalla e kurrikulës: _I_  / Klasa:Përgatitore____

	Tema(Nga plani dymujor):

  Orientimi

Rezultati i të nxënit të temës (Nga plani dymujor):

Përshkruan vendndodhjen e një objekti, duke iu referuar një objekti tjetër ose vetes së tij dhe duke përdorur fjalë të jetës së përditshme; para- prapa, poshtë – lart, mbi – nën, majtas- djathtas, brenda –jashtë, afër – larg etj.



	Kontributi në rezultatet e të nxënit për kompetencat kryesore të shkallës: II.1, II.4, III.2

	Kontributi në rezultatet e fushës së kurrikulës : 1.1, 3.4

	ASPEKTET SPECIFIKE TË PLANIT TË AKTIVITETIT

	Njësia mësimore: Çfarë është lart e çfarë është poshtë?



	Fjalët kyçe: Lart, poshtë

	Rezultatet e të nxënit të aktivitetit:

· Identifikon vendndodhjen e objekteve duke ju referuar një objekti tjetër 

Kriteret e suksesit:

· Identifikon vendndodhjen e së paku gjysmës së objekteve të prezantuara

	Mjetet e konkretizimit dhe materialet mësimore: Fletë të bardhë, laps


	 Lidhja me lëndët tjera mësimore dhe/apo me çështjet ndërkurrikulare dhe situatat jetësore:

Gjuhë shqipe- Përdorë fjalët që tregojnë vendndodhjen e objekteve në jetën e përditshme.

Edukatë figurative – Vizaton atë çka ka dëgjuar

Shkencat e natyrës – Karakteristikat e vjeshtës, zogjtë ikin e gjethet bien

Edukatë Fizike, Sport dhe Shëndet – Ushtrime trupore, lart-poshtë, para- prapa etj

Çështjet ndërkurrikulare: Zhvillim personal dhe shkathtësi për jetë



	PËRSHKRIMI I METODOLOGJISË DHE VEPRIMTARITË E PUNËS ME FËMIJË GJATË AKTIVITETIT

	Loja ,,Trego me dorë”. Përmes këtij aktiviteti që organizohet me të gjithë fëmijët e grupit, përsëriten relacionet qe i kanë mësuar më parë: para-prapa, djathtas-majtas. Fëmijët qëndrojnë të ulur dhe presin udhëzimet. : - ,,Djathtas“ –fëmijët ngrenë dorën e djathtë dhe tregojnë djathtas; - ,,Majtas“ – fëmijët ngrenë dorën e majtë dhe tregojnë majtas: - ,,Para“ – fëmijët tregojnë me dorë para; - ,,Prapa“ – fëmijët tregojnë me dorë prapa; - ,,Lart“ – fëmijët tregojnë me dorë lart; - ,,Poshtë“ – fëmijët tregojnë me dorë poshtë. Loja ka karakterin e garës. Udhëzimeve u ndërrohet radha e kërkesave, përkatësisht pozicioni i fëmijëve (para, djathtas, prapa, majtas ...) dhe në fund të lojës shtohen edhe fjalët lart dhe poshtë.

Aktiviteti vazhdon me një tregim të shkurtër të përshtatshëm për moshën e fëmijëve.

Fëmijët dëgjojnë tregimin dhe në fletë të përgatitur me herët, nga edukatorja ku është i vizatuar vetëm bari dhe retë, vazhdojnë vizatimin duke u bazuar në tregimin e dëgjuar.

Ishte ditë vjeshtë, zogjtë fluturonin mbi re, ndërsa bari ishte mbushur me gjethe të cilat bien nga degët ..................

Më pas fëmijët përshkruajnë punimin e vizatuar duke përdorur fjalët lart dhe poshtë tregojnë vendndodhjen e zogjve dhe të gjetheve.



	VLERËSIMI I FËMIJËVE

	Vlerësimi përmes informatave kthyese

Fëmijët vëzhgohen gjatë gjithë aktivitetit dhe në rast nevoje ndihmohen përmes pyetjeve konkrete për të arritur deri te rezultati i planifikuar.

	DETYRAT DHE PUNA E PAVARUR

	Fëmijët udhëzohen që në shtëpitë e tyre t’i identifikojnë objektet që qëndrojnë lart dhe ato që qëndrojnë poshtë. 

	Reflektimi për rrjedhën e aktivitetit

	Aktiviteti u realizua sipas planifikimit dhe ishte shumë relaksues.

Këtë aktivitet do ta përsërisë edhe njëherë, pasi jo të gjithë fëmijët arritën rezultatet e planifikuara.








Hapsirë e thjeshtë mes rreshtas 1.0





Hapsirë mes rreshtash në tërë tekstin 1,5





Referencat bibliografike


Gjithmonë referencat vihen në një faqe të re.


Hapësira mes rreshtash – Duhet të jetë 1.5.


Vendosja e referencave – Rreshti i parë i çdo reference të re, duhet të jetë me një margjinë 0,5 majtas. Të gjithë rreshtat tjerë, duhet të jenë të nxjerrë në kryeradhë (indent) pesë hapësira të bardha ose me një tab. të vendosur në 0,5 inch djathtas.


Radhitja e referencave – sipas rendit alfabetik të mbiemrit të autorit të parë dhe nëse ka më shumë se një reference për një autor, atëherë kjo bëhet në bazë të viteve të publikimit, duke filluar nga botimi më i ri deri te më i vjetri. Në qoftë se një autor ka më shumë se një publikim në të njëjtin vit atëherë, pranë vitit të publikimit vendoset shkronja a ose b, brenda kllapave.





Kompetenca II.6, VI.3,VI.6

